
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

 

Сіроціна 

 

Тып населенага пункта  вёска 

Раён вобласці   Шумілінскі раён 

Год вызвалення   1944 

Месяц вызвалення   чэрвень 

Чысло месяца   23 

 

На першай, галоўнай, паласе абароны праціўніка асабліва быў умацаваны вузел 

супраціўлення ў Сіроціна. 22 чэрвеня разведатрадам удалося збіць баявую ахову ворага. Моцны 

агонь з вузла супраціўлення Сіроціна прымусіў іх залегчы перад пярэднім краем. Была згублена 

раптоўнасць удара па ворагу. Камандзір 158-га палка 51-й гвардзейскай дывізіі М. К. Бялоў атрымаў 

загад развіваць наступленне і атакаваць праціўніка з тылу. Выхад палка ў тыл варожых пазіцый 

трэба было закончыць да світання – пачатку агульнага наступлення арміі. Быў выбраны самы кароткі 

шлях – праз балоцістую мясцовасць.  

У ноч на 23 чэрвеня стралковыя батальёны з палкавой артылерыяй пачалі абыходны 

манеўр. Полк выйшаў да вёскі Выгоркі і з ходу авалодаў ёю. Пакінуўшы батальён для прыкрыцця ад 

магчымых удараў праціўніка з паўднёвага захаду, камандзір палка выдзвінуў два батальёны для 

атакі Сіроціна з тылу. 

Дзеянні 158-га палка рэзка змянілі палажэнне на ўчастку 23-га корпуса. Атакай на паўднёвым 

і паўднёва-заходнім накірунку часці 51-й і 67-й дывізій пры садзейнічанні 158-га палка да раніцы 23 

чэрвеня вызвалілі Сіроціна. 

